
Uvod

U okviru nauc¢no-tehnoloske saradnje Bosne i Hercegovine i Slove-
nije, po konkursu od aprila 2003. godine za saradnju u 2004. i 2005.
godini, predlozen je i bio usvojen projekat “Bosanci u Sloveniji — Sloven-
ci u BiH”, koji su vodili prof. dr. Tomislav I$ek iz Instituta za historiju
Sarajevo, uime BiH, i dr. Vera Krzi$nik-Buki¢ iz Instituta za narodnost-
na vprasanja iz Ljubljane. Ekipu saradnika ¢inili su: Aida Sabanovi¢,
diplomirana vajarica Akademije likovnih umjetnosti u Sarajevu; Tijana
Ili¢, profesorica srpskog jezika i knjizevnosti, polaznica magistarskih
studija iz oblasti jezika; Dzenita Sara¢, diplomirana historicarka, tako-
der polaznica magistarskih studija; i Svetlana Baji¢, muzejska savjetnica
Zemaljskog muzeja Bosne i Hercegovine. Tokom 2004. i 2005. godine

¢lanovi ekipe boravili su u Sloveniji visekratno, u trajanju od 15 do 30
dana, i na osnovu razli¢itih istrazivanja (konsultiranja literature, tam-
pe, izvora, obilazaka vise regija i gradova, anketa, razgovora) napisali
svoje priloge.

Realizacija ovog medudrzavnog projekta asimetri¢na je na bar dva
nivoa. Kada je s jeseni 2003. godine projekat odobren, faktografija o Slo-
vencima u BiH ne samo da je dotada$njim angazmanom i slovenskih
i bosanskohercegovackih nauc¢nika bila prikupljena nego se i do nje-
nog kraja predvidala priprema za §tampu prvog sveska s historijskim
temama, a u pripremi je drugi, kao zbornik sje¢anja. S druge strane,
projekat “Bosanci Sloveniji” bosanskohercegovacki tim morao je zapo-
Ceti ab ovo, i to istrazivacki, gotovo od samog pocetka. Dok je slovenski
tim bio sastavljen od iskusnih istrazivaca, tri od cetiri u timu Bosne i
Hercegovine bili su apsolutni pocetnici u nauci. S obzirom na to da se
nije predvidala komercijalizacija dobijenih rezultata, osim elaboriranih
tema, najveci doprinos angazmana nasih ¢lanova sadrzan je u ¢injenici
da je od strane svakog participanta uspostavljena dragocjena svojevrsna
baza podataka koja moze biti korisna za neka buduca istrazivanja i, po-
sebno, §to su mladi saradnici, nesumnjivo, istrazivanjima i artikulaci-
jom prikupljene grade stekli korisno iskustvo.

Slovenci u Bosni i Hercegovini

Rad predstavlja skroman pokusaj da se na tragu malobrojnih i $turih
podataka etnoloskom metodom odgovori samo na neka od pitanja iz
svakodnevnog Zivota Slovenaca u Bosni i Hercegovini, pretezno u Sa-
rajevu, od austrougarskog perioda do nasih dana. Motive da se odvazi-
mo na ovakav, kako nam se ponekad ¢inilo, sizifovski posao nasli smo
u radu uglednog hrvatskog etnologa prof. dr. Vitomira Belaja (Belaj,
1995). Cijenjeni etnolog bio je u nesto povoljnijoj situaciji, buduci da su
tragovi Zivota Slovenaca u Hrvatskoj ipak brojniji nego u Bosni i Her-
cegovini. Hrabrilo nas je saznanje da se profesor Belaj, uprkos defici-
tarnosti grade, upustio u svojevrsnu nau¢nu avanturu; nema razloga da
bar ne pokusamo nesto slicno. Ova problematika, s etnoloskog aspekta
apsolutno neistrazena, bila je za nas dodatni poticaj, jer je na startu sve

bilo tabula rasa. Ipak smo nakon obavljenih istrazivackih napora u ovoj
fazi mogli zakljuciti da je prikupljen poprilican broj vise zanimljivih
nego relevantnih podataka koji omogucavaju da se pruze bar neke na-
znake Zivota malobrojne skupine Slovenaca u Sarajevu odnosno u Bosni
i Hercegovini, ne samo s aspekta struke etnologa nego i $ire. Taj mozaik
pomalo je maglovit, ali ¢ini se interesantan i obavezuje na neke nove
istrazivacke napore.

U elaboriranju teme koristeni su podaci iz intervjua obavljenih s ci-
ljano odabranim sagovornicima (pretezno zrele i duboke starosne dobi,
razli¢itog zanimanja i socijalnog porijekla). Ne bi se moglo re¢i da su
u etnoloskom pristupu svjesno preferirani posebni i strogo izdvojeni
aspekti prisutnosti Slovenaca u Sarajevu. Naravno, raznovrsnost Zivota
i prikupljeni podaci uslovljavali su paletu pitanja koja su mogla biti ili
rekonstruirana ili analizirana, a u zavisnosti od stepena npr. identite-
ta slovenske zajednice, konkretno u pogledu jezika, prakticiranja vjere,
obicaja, kulture, u naj$irem smislu rije¢i - od stanovanja, na¢ina odi-
jevanja i ishrane do kulturnih manifestacija, profesionalne orijentacije
doseljenika ili ¢lanova njihovih porodica u drugom ili trecem koljenu.
Naravno da su se pod navedenim podrazumijevale i druge subjektivne i
objektivne dimenzije raznih sloZenih procesa (pitanje integracije, akul-
turacije, asimilacije, odrzavanja tradicije, kulture zavi¢aja, odnosa pre-
ma matici, prema “drugima”, utjecajima novodoseljenih - u razli¢itim
periodima) na ranije doseljene Slovence itd.

Polaze¢i od ovih premisa, istrazivacki interes pokusao se fokusirati
na tri osnovna kruga pitanja:

— prvi se odnosio na uzroke i tokove samog procesa iseljavanja iz
matice;

- drugi na pitanja ispoljavanja identiteta u porodici;

- tre¢i na slobodno vrijeme i javnu djelatnost (udruzenja, odnos
prema sredini u kojoj su Zivjeli i radili, ve¢inskoj zajednici, odnos
prema matici i veze s njom itd.).

Tako postavljeni ciljevi diktirali su opredjeljenje za metodu Zivotne
price, odnosno life story, jer smatramo da svako istrazivanje problema-
tike manjina (izraz je upotrijebljen u etimoloskom, a ne u politickom
smislu) treba pratiti Zivotne price koje su na neki nacin reprezentativne
s tretiranom problematikom.

Kada je rije¢ o Slovencima na nasim, bosanskohercegovackim pro-
storima, periodizaciju istrazivanja namece ¢injenica da procesi koji nas
interesiraju pocinju s austrougarskom okupacijom. Oni koji se opredje-
ljuju za takav pristup upravu su utoliko $to od tog vremena, opce je
poznato, dolazi do intenzivnijeg useljavanja desetina hiljada stranaca,
uglavnom stru¢njaka raznih profila, a medu njima i Slovenaca. Jedan
drugi podatak ucinio se toliko zanimljivim da bismo ga trebali navesti
kao ilustraciju neke vrste karika slovensko-bosanskih veza. Neuputno
je, i nepotrebno, i opasno zastupati teoriju primata (da se tu i tamo ne-
$to desilo prvi put) pa na temelju toga izvoditi dalekosezne i nedovoljno
utemeljene zakljucke. Jednostavno smo htjeli podsijetiti da je opis Bosne
pocetkom XVI st. od strane Benedikta Kuripesi¢a (Kuripecica), pored
dokumentarnosti znacajnih informacija, vise nego dragocjen podatak
o tim vezama. Svojim djelom Itinerarium Kuripesi¢, Ljubljanc¢anin po
rodenju, preteca je ne samo brojnih putnika namjernika koji su putovali
kroz Bosnu (Englez Evans i francuski putopisci otkrivaju je tek u XIX
st.) nego i svojih sunarodnjaka, koji su ve¢ od nastanka putopisa, 1531.
godine, mogli da se upoznaju s Bosnom (Kuripesi¢, 1950).

Slovenci su u Bosnu i Hercegovinu dospijevali u razli¢itim periodi-
ma, doseljavanjem s gotovo cijelog slovenskog etnickog prostora: iz Pri-
morske, Istre, Kranjske, Koruske, Stajerske itd. Najve¢i se dio Slovenaca
doselio u migracijskim valovima nakon vojnog pohoda austrougarske
vojske ljeta 1878. godine. Bosna je i nekoliko decenija prije toga pocela
priviaciti osobe, uglavnom katolike, raznih nacija: Cehe, Poljake, Ni-
jemce, Madare, Rusine, Italijane, Hrvate, pa i Slovence, spremne da se
tu nasele. Iljas Hadzibegovi¢, ekspert za ovaj period bosanskohercego-
vacke proslosti, navodi da se brojni stranci odluc¢uju da “uloze novac i
znanje i vezu svoju buduc¢nost za ovu, tada nepristupacnu, tesko pro-
hodnu i zbog hajducije nesigurnu zemlju”.! Tako je i A. Gerdou¢ dosao
u Sarajevo i 1870. godine otvorio u Kovaci¢ima Tvornicu piva, prvu u
Bosni i Hercegovini.

Okupacija Bosne i Hercegovine (1878. godine), a potom aneksija
(1908. godine) i svi efekti koji su ih pratili: razvoj saobracaja, izgradnja

1 Iljas HadZibegovi¢, Slovenci u Bosni i Hercegovini, Prilog izu¢avanju broja i rasprostranje-
nosti Slovenaca u Bosni i Hercegovini od 1910. do 1992. godine, Zora Cankarjeva, 3-7, VI,
1997, Sarajevo, Slovensko kulturno drustvo “Cankar”, 16-17.

zeljeznice, puteva i industrije, eksploatacija $uma, otvaranje rudnika,
stvaranje novog upravnog aparata, osnivanje prosvjetnih i kulturnih in-
stitucija u svim nacionalnim sredinama - nalagali su potrebu dovode-
nja velikog broja ljudi razli¢itih stru¢nih profila. Medu brojnim doselje-
nicima istaknutu ulogu imala je i nevelika skupina Slovenaca - vojnika,
¢inovnika, poduzetnika, industrijskih i zanatskih radnika, Sumskih i
rudarskih radnika na Zeljeznici i seljaka kolonista, do intelektualaca,
svecenika, ucitelja i fakultetskih profesora, kulturnih i nau¢nih djelat-
nika.

Prema popisu iz 1910. godine, u Bosni i Hercegovini je registrirano
3108 Slovenaca. Taj broj se 1931. godine povecao na 4462.> Slovenci u
Bosni i Hercegovini nisu Zivjeli u kompaktnim skupinama, izuzev ma-
nje kolonije seljaka u Ralutincu kod Prnjavora, nego su bili izmijesani
s drugim narodima. Vecina ih je Zivjela u ve¢im gradovima i centrima
industrijske i rudarsko-metalurske proizvodnje.

Pocetkom NOR-a (jula 1941. godine) u Bosni i Hercegovinu deporti-
rano je 4869 slovenskih gradana, u sljede¢a bosanska mjesta: Bosanska
Gradigka, Brcko, Bosanski Novi, Prijedor, Sanski Most, Banja Luka, Bi-
ha¢, Cazin, Drvar, Derventa i Grac¢anica, od kojih je ostalo 3300.’

Nakon Drugog svjetskog rata broj Slovenaca se stalno smanjivao, da
bi ih prema popisu iz 1991. godine bilo ukupno 2028, od toga: u Saraje-
vu 567, Banjoj Luci 953 - koji su ¢inili najbrojniju skupinu, Mostaru 217,
Tuzli 164, Zenici 132.*

Prema religioznoj pripadnosti, vise od 99% Slovenaca u Bosni i Her-
cegovini od austrougarskog perioda pa nadalje bili su rimokatolici, pa
je broj evangelista bio gotovo zanemarljiv. Poslije Drugog svjetskog rata
Slovenci u Bosni i Hercegovini sklapaju, po pravilu, mijesane brakove
(supruznici su pretezno hrvatske, ali i bosnjacke ili srpske nacionalno-
sti), pa medu njima ima katolika, ali i adventista, Jehovinih svjedoka i
ateista.

U Sarajevu Slovenci danas uglavnom zive u opc¢inama Centar,
Novo Sarajevo i Novi Grad. Iako Zive u stambenim zgradama, ne
prakticiraju instituciju susjedstva / komsiluka, tako specificnu medu

2 Dorde Pejanovi¢, Stanovnistvo BiH, Beograd, SANU, 1955, 49.
3 L. Hadzibegovi¢, Slovenci u Bosni i Hercegovini, 16-17.
4 Isto, 16-17.

Bosancima. U nekim kuc¢ama registrirane su rezbarene $krinje, koje
su istovremeno i oslikane, slike na staklu s motivima Zivota svetaca,
ljudske i Zivotinjske figure, umjetnicka keramika, ali i gobleni, umjet-
nicke i porodic¢ne slike te kuki¢ani motivi¢i na kojima se prepoznaje
bastina Slovenije. Kukicane predmete tekstilnog pokuéstva pretezno
su izradivale zene starije dobi. Mnogi od navedenih predmeta pokuc¢-
stva doneseni su iz Slovenije, kao obavezno rog i zvono, koji se nalaze
u svakoj kuci koju smo posjetili. Enterijer stanova nema odlike bosan-
ske kulture stanovanja, ve¢ srednjoevropske.

Ishrani — veoma vaznom uzro¢niku dobrog ili loseg zdravlja, koje
utjece i na kvalitet i duzinu ljudskog vijeka - Slovenci su i u novoj sre-
dini posvecivali posebnu paznju. Za jutarnji obrok (zajtrk, zajutrek,
frustuk) obicno su jeli heljdine Zgance s mlijekom, mlijeko ili bijelu
kafu s hljebom ili supu s hljebom; za rucak (kosilo) jelo je obi¢no prav-
ljeno od kupusa, repe, graha, boba, sociva, riceta (bungura), moc¢nika,
ili od tijesta, prekrupe. Cesto se umjesto hljeba jela palenta. Za veceru
se pripremala zelena salata s grahom ili kuhanim jajima, krompir i
paradajz salata, voce i sl. Kao poslastica obavezno se priprema potica.
Po svemu nabrojanom, navike Slovenaca razlikovale su se od navika
njihovog okruzenja.

Kulturni i vjerski Zivot bio je veoma postovan u porodicama i u ova-
ko multietni¢koj i multinacionalnoj Bosni specifi¢an. Iako su drzali
do svojih karakteristi¢nih obicaja, za vrijeme obiljezavanja praznika
drugih vjera dolazilo je do “mije$anja” porodi¢nih svecanosti (poseb-
no za vrijeme Uskrsa i Bajrama), radosti (vjencanje, rodenje djece, obi-
ljezavanje imendana i rodendana djece, proslave mature, odlazaka u
vojsku, u penziju itd.) ili pak tuznih dogadaja - smrti u porodici.

Vjencanja su se deSavala uglavnom ujesen, u nedjelju prijepodne, u
crkvi, uz misu (do 1945). Za svadbu se pravio svadbeni kola¢ pletenik,
ukrasen figurama od tijesta, vjestackim cvije¢em, ili torta. Svekrva je
docekivala mladu s vinom, hljebom, klju¢evima; mladozenja je mladu
prenosio preko praga u novi dom, plesala se polka, “jodlalo” uz obave-
znu harmoniku itd.

Na dan Sv. Miklavza (6. decembar) djeca su dobijala poklone. Ovaj
praznik proslavljan je i u “Cankaru”, gdje je Sv. Miklavz “li¢no”, sa

svojim neizbjeznim pratiocem Krampusom - nakon pitanja “Si bil pri-
den/pridna”, upucenog djeci, i potvrdnog odgovora - dijelio poklone.

Na Badnji dan jeo se posni grah, salata od kiselog kupusa, a na Bozi¢
$unka, sir, jela od tijesta, meso i, obavezno, sitni kolaci, a ponekad torta,
hurmasice i baklava. Pokloni su djeci ostavljani ispod ki¢enog bora, §to
se oglasavalo zvonjenjem zvona.

Uskrs je veoma svecano proslavljan. Neke porodice porijeklom iz
Bele Krajine nazivaju ga Vuzem. Obavezno su se bojila jaja i dijelila se
prijateljima razli¢ite nacionalnosti. Jelo u korpi (jaja, mladi luk, meso,
hren i kolac¢i) no$eno je u crkvu na blagoslov.

U vecini porodica supruznici su se oslovljavali s “tatica” i “mamica”.
Djeca su dobijala imena Rozika, Fanika, Tonka, Andrej... Djeci iz mi-
jeSanih brakova davana su imena Senad odnosno Jasmina i dr., ali su
ih susjedi u Bosni i rodbina u Sloveniji odmila zvali Janez, Mojca i sl.
Prva generacija Slovenaca koji su u Bosnu i Hercegovinu do$li u mladim
godinama u kudi su govorili slovenski, a van kuce jezik sredine u kojoj
su zivjeli i radili. Medutim, ve¢ druga generacija kao i djeca iz mijesanih
brakova u pravilu su govorili srpskohrvatskim/hrvatskosrpskim jezi-
kom. Kod njih se osjecalo prisustvo dvostrukog identiteta. Naime, na
osnovu izjava ispitanika, oni su svojim porodi¢nim, poslovnim i pri-
jateljskim vezama bili ¢vrsto, takoreci trajno, vezani za bosanskoher-
cegovacko drustvo, a domovinom svojih roditelja (oca, majke, djeda ili
bake), tj. svojih predaka, za Sloveniju. Ovakvoj enkulturaciji pogodovao
je niz faktora: sli¢nost u jezicima, klimi, geografiji, zajednicka zanima-
nja, a prvenstveno zivot u zajednickoj drzavi, pocev od 1878. godine, u
granicama Austro-Ugarske monarhije, 1918. godine, kada nova domo-
vina Slovenaca i Bosanaca postaje Kraljevina Srba, Hrvata i Slovenaca,
odnosno Jugoslavija, zatim 1945. godine, u Narodnoj federativnoj re-
publici Jugoslaviji, pa sve do raspada avnojske “druge” Jugoslavije 1990.
godine. Zajedno su bili ukljuceni i u dva svjetska rata. Izbijanjem rata u
Bosni i Hercegovini 1992. godine i priznavanjem Bosne i Hercegovine
kao samostalne drzave nakon referenduma 1. marta 1992. godine Slo-
venci u Bosni i Hercegovini postaju nacionalna manjina. Oni od tada u
okviru slovenskih zajednica nastoje nauciti slovenski jezik, da bi, izme-
du ostalog, o¢uvali i svoj identitet.

U razli¢itim situacijama, onim svakodnevnim i iznenadnim, neoce-
kivanim, susre¢emo se kod Slovenaca i s usmenom predajom. Predaja
¢uva sjecanja na poznate i potvrdene historijske dogadaje i li¢nosti, na
kralja Matjasa, ratove s Francuzima, feudalno ugnjetavanje. Spominju
se i pjesme o Zivotinjama, o lijepoj Vidi, price o babi Pevhti i tajanstve-
nom putniku Neteku i dr.

Ovdje su nabrojani neki znacajniji obicaji i svetkovine koji su bili sa-
stavni dio zZivota Slovenaca u Sarajevu. Neki od ovih obic¢aja ve¢ su se
ranije izgubili, neki su izmijenjeni, a neki se sada poslije ovog nesretnog
rata ponovo prakticiraju. I kao §to rece jedan ispitanik: “Sto vise zna-
kova tradicije bude u upotrebi, to ¢e se vise osjecati duh zajednistva i
vlastite vrijednosti, jer mi smo Slovenci malobrojan narod.”

Daleke 1895. godine grupa slovenskih intelektualaca pokrenula je
inicijativu za osnivanje drustva pod nazivom “Slovensko omizje”. Ova
inicijativa realizirana je dvije godine kasnije, u gostionici “Vidmarja”, u
Mustajbegovoj ulici (danas Ulica Hiseta). Zadatak “Omizja” bilo je nje-
govanje slovenskog jezika i kulture, preko ¢itaonice, pjevackog zbora, te
dramsko-recitatorske sekcije. Na istom mjestu i danas se nalazi ugosti-
teljski objekat “Slovenski klub”. Zbog “Vidmarjevih” skucenih prosto-
ra sve aktivnosti su se odrzavale u prostorijama Hrvatskog kulturnog
drustva “Napredak”. Iz ove sprege proizasla je ¢vrsta saradnja izmedu
ova dva drustva. Od 5. XI 1910. godine “Slovensko omizje” reorganizira
se u “Slovenski klub”, od kada u Sarajevu i zvani¢no djeluje udruzenje
Slovenaca. Osim priredbi za Miklavzevo “Slovenski klub” organizirao je
i priredbe za pokladno Martinovo i Nikoljsko vece, kojima cilj nije bio
samo aktivnost na polju kulturno-prosvjetnog rada nego i na humani-
tarnoj pomoci svojim ¢lanovima, a posebno nakon rudarskih nesreca,
koje su bile vrlo ceste, kada su majke s djecom ostajale bez hranioca
porodice. U tu svrhu je, nakon velike nesre¢e rudara iz Kaknja 1935.
godine, gostovao i “Zbor malih harmonikaga” iz Maribora (djeca u dobi
od 6 do 12 godina), koji je nastupao u slikovitim narodnim no$njama.’
U ovim i sli¢cnim manifestacijama izmedu dva svjetska rata ucestvovala
su sva kulturno-prosvjetna i pjevacka drustva iz Sarajeva. U sjecanju
ispitanika ostala je priredba koju su organizirala sarajevska drustva
s “Udruzenjem gledaliskih igralcev” iz Ljubljane, ¢iji je cilj bio “vece

5  Arhiv BiH, “Napredak”, Sredi$nja uprava “Napretka” (1921-1941), 1559/1935.

bratsko zblizavanje i medusobna izmjena literarno-kulturnih dobrina”,
kao $to je registrirano u jednom dopisu “Slovenskog kluba” HKD “Na-
predak” iz 1935. godine. Od 8. IV 1934. do 1941. godine u Sarajevu je
osim “Slovenskog kluba” djelovalo i “Delavsko kulturno drustvo Can-
kar”, utemeljeno na klasnim osnovama, koje je izdavalo “Zoru” - ¢aso-
pis za drustvenu kulturu i obrazovanje. “Cankar” prestaje s radom 1941.
godine, ponovo se obnavlja 1945. i djeluje do 1951. godine. Za razliku
od kulturno-prosvjetnih drustava s nacionalnim predznakom (“Prepo-
rod”, “Napredak” i “Prosvjeta”), koja su ukinuta 1949. godine, jedino je
“Cankar” djelovao do 1951. godine. Njegov rad obnovljen je 1993. godi-
ne. U najtezim uslovima Zivota za sve Sarajlije nastavio je rad na njego-
vanju jezika, kulture i tradicije Slovenaca. To je bilo i mjesto okupljanja
Sarajlija, gdje se moglo ugrijati, popiti ¢aj i procitati novine. Subotom su
sve Slovenke prema ratnim receptima pripremale slovenske specijalite-
te, kojima su gostile svoje sugradane.

Osim “Cankara” u Sarajevu od novembra 1992. godine djeluje i “Slo-
venska zajednica”, ¢ija aktivnost ima veoma $iroku lepezu djelovanja.
Izdaje ¢asopis “Novice” - reviju za Slovence u Bosni i Hercegovini.
Djeluje i hor “Kamerata”. Znacajno je registrirati da je jedan od najpo-
znatijih i najpriznatijih sineasta u Bosni i Hercegovini i $ire (posebno
u oblasti dokumentarnog filma) Vefik Hadzismajlovi¢ filmom “Nase
stare pesni”, koji je snimio u izuzetno teskim uslovima 1994. godine,
trajno zabiljezio Zivot Slovenaca u posljednjem agresorskom ratu. Od
1993. godine u Sarajevu se odrzava i tradicionalni memorijalni teni-
ski turnir “Jan Dor$ner”, u organizaciji Slovenskog kulturnog drustva.®
Svakodnevnica nam precesto onemogucava da zapazimo neke neobic-
nosti u vlastitom gradu. Zelja da registriramo oblike prisutnosti bilo
¢ega $to ima slovenske tragove otkrila nam je za¢udne podatke: neke
ulice podsje¢aju nas na Otona Zupanci¢a i Ivana Cankara, najpoznatije
knjizevnike Slovence; Ljubljanu, glavni grad Slovenije; Bled, najljepse
jezero; planinu Triglav.

Slovenska privreda i njena dostignuca, unato¢ velikim drustvenim
i ekonomskim promjenama na bosanskohercegovackim prostorima,

6 Jan Dorsner, student i predratni bosanskohercegovacki reprezentativac u alpskom skija-
nju, poginuo je u decembru 1992. godine kao pripadnik Armije BiH, na liniji razgranice-
nja u Azi¢ima, braneci Sarajevo.

ostala je prisutna, kako u poslijeratnoj obnovi tako i u izgradnji Bosne
i Hercegovine. U raznim dijelovima Bosne i Hercegovine prisutni su:
Gorenje, Iskra, Elrad, Planika, Peko, Lipa, Lesnina Slovenj Gradec Kol-
pasan, Merkator i drugi privredni subjekti.

Uz poznate i priznate slovenske proizvodace u Sarajevo su nakon
rata 1995. godine dospjeli i mnogi privatni djelatnici koji su zakupili
prostore na najprometnijim i najelitnijim dijelovima grada (Foto-studio
Skenderija).

Poseban vid veza i utjecaja jeste onaj iz oblasti kulture u najsirem
smislu rije¢i. Njih bi trebalo u svakom sluc¢aju posebno izucavati, a
ovdje, pri kraju, treba navesti nekoliko nezaobilaznih imena ljudi koji
su djelatnos$¢u i rezultatima svoga rada ostavili dubok trag u raznim
segmentima zivota ali i u sredini u kojoj su Zivjeli. Znatno su utjecali
na razvoj nekih sportova - planinarstva, skijanja. Prvih sto pari ru¢no
izradenih skija u Bosni i Hercegovini prije Drugog svjetskog rata djelo je
ruku Martina Bozje, oca Drage Bozje, planinara, osnivaca prve “Gorske
sluzbe spasavanja u BiH”. Slovenci su uveli upotrebu kranjske sjekire,
primijenili model alpske kuce u gradevinarstvu. Veoma je upecatljiv
i dragocjen doprinos dramskih umjetnika razvoju glumista u Bosni i
Hercegovini. Nabrojat ¢emo samo neke slovenske glumce: Marija Vera,
Milan Skrbinsek, Miro Kopa¢, Rade Pregarc, Elka Macol, Branko Licen;
rezisere: Ferdo Delak, Lojze Slandeker i Miran Herceg, u Banjoj Luci, te
Toni Persak, Zarko Petan i Zvone Sedlbauer u Sarajevu; operski pjevaci:
Stana Losin i Doroteja Cestnik, balerina Katarina Kocka i dr. Slovenski
udio u nauci i drugim djelatnostima ni u kojem slu¢aju nije neznatan.
Dovoljno je samo podsjetiti se na imena kao §to su: Brandis Erih, Gre-
gor i Irma Cremosnik, Emilijan Lilek, Karlo Cankar, akademik prof.
dr. Juraj Martinovi¢, Stanislav Verbi¢, Dusan Debevc, Josip i Gorazd
Bucar, Dragutin Murko, dr. medicine Aleksandar Faljgelj, Metka Kraj-
ger-Hozo, slikarica, Josip Osti, pjesnik, Drago Bozja, planinar, Marija
Dolinsek-Div¢i¢, arhivski radnik, i drugi.

ZAKLJUCAK

U danasnje vrijeme svjedoci smo neke vrste osvjestavanja Slovenaca
u Bosni i Hercegovini. Osnivanjem “Slovenske zajednice”, pokretanjem
¢asopisa “Novice”, obnovom kulturnog drustva “Cankar” i njegovog
Casopisa “Zora”, otvaranjem Ambasade Republike Slovenije u Sarajevu
stvoreni su uslovi za dalji razvoj kulturnih potreba i interesa gradana
Bosne i Hercegovine slovenskog porijekla, izu¢avanjem i njegovanjem
historije, jezika, knjiZevnosti, odrzavanjem koncerata, nau¢nih tribina,
izlozbi tradicijske i savremene kulture, stvaranjem uslova za ostvariva-
nje socijalnih i ekonomskih potreba Slovenaca itd.

U “Cankarevoj” ¢itaonici mogu se i dan-danas procitati novine i
znacajne knjige na slovenskom jeziku iz matice.

I napokon, u okviru “Cankara” formiran je i dokumentacioni centar
slovenske kulture u Sarajevu.

* % %
Bosanci u Sloveniji’

U posljednjoj deceniji XX stoljeca u slovenskoj se etnologiji kao i njoj
srodnim naukama intenziviralo zanimanje za istrazivanje identiteta i
enticiteta. Pod tim se podrazumijeva i interesovanje za interetnicke od-
nose, kako unutar Slovenije, gdje uz Slovence Zive i pripadnici drugih
naroda, tako i na prostorima gdje Slovenci Zive izvan drzavnih sloven-
skih granica. Za Bosance (Bos$njake, Hrvate i Srbe) koji su nakon diso-
lucije Jugoslavije ostali da zive u Sloveniji - ali bez statusa nacionalne
manjine (Madari i Italijani imaju taj status, dok je bosanski zahtjev od-
bijen 2003. godine) - vlada posebno zanimanje.

Zanimanje za prisutnost Bosanaca u Sloveniji traje odranije, pocev
od istrazivanja pravoslavaca iz Unca i Glamoca koji su naselili slovensko
etnicko podrudje Belu Krajinu jo$ u X VI stoljecu, gdje su ostavili mnogo
tragova u nazivima naselja (Vukobrati, Bosanci), prezimenima danas
slovenskih rodova (Vlasici, Husici i dr.) (Voje, 1990; Treseglav, 1996;

7 Ovaj prilog predstavlja dio veceg rada koji elaborira problematiku prisustva Bosanaca (i
Hercegovaca) u Sloveniji s vie aspekata, na cjelovit i kompleksan nacin.

Milovancev, 2004). Ovome treba dodati ¢injenice da su Bosanci zajedno
sa Slovencima ratovali u austrougarskoj vojsci protiv Italijana na Sos-
kom frontu 1914. godine, u vrijeme Prvog svjetskog rata, gdje su mnogi
izgubili Zivote. Na prisutnost Bosanaca u Sloveniji ukazuju popisi sta-
novni$tva izmedu dva svjetska rata, a dalja istrazivanja odnose se na
Bosance prve generacije (osobe rodene u BiH) koji su dosli u Sloveniju u
nekoliko etapa nakon Drugog svjetskog rata, kao ekonomski migranti,
kao i one koji su dodli kao izbjeglice u Sloveniju nakon agresije na BiH
i rata 1992-1995. godine. Naglasena zainteresiranost djelatnika raznih
profila vlada i za istrazivanje identiteta, i svih poznatih pokazatelja uz
njega, i za drugu generaciju Bosanaca (tj. osoba rodenih u Sloveniji, a
porijeklom, po jednom ili oba roditelja, iz Bosne i Hercegovine). Mnogi
diplomski, magistarski i drugi radovi (posebno u okviru Pedagoskog
fakulteta i Mirovnog instituta u Ljubljani i dr.) imaju za temu istraziva-
nje asimilacije, akulturacije, integracije, diskriminacije i dr. kod bosan-
skih migranata u Sloveniji.

Terenska etnoloska istrazivanja obavljana su kod prve i druge gene-
racije Bosanaca u tri navrata 2004. i 2005. godine, u sljede¢im mjestima:
Ljubljana, Jesenice, Celje, Velenje, Trzi¢, Skofja Loka, Radovljica, Koce-
vje i Kopar. Njima su obuhvacena sva tri konstitutivna naroda BiH.

Podaci koji su posluzili kao orijentacija za moguce istrazivacke teme
bili su statisticki popisi stanovnistva, iz kojih je vidljivo da je 1948. go-
dine u Sloveniji Zivjelo 3920 osoba rodenih u Bosni i Hercegovini, 1953.
- 5140; 1961. - 8476; 1971. - 17923; 1981. - 33530; 1991. - 492001 2002.
- 65530.% Ovaj posljednji popis obuhvatio je i osobe koje nisu rodene u
Bosni i Hercegovini, ali su porijeklom iz BiH.

U ovom ipak informativnom prilogu ogranicit ¢emo se samo na re-
zultate istrazivanja broj¢ano najjace komponente ljudi iz Bosne i Herce-
govine, tj. Bosnjaka, koji se inace s imenom Bosne u potpunosti identifi-
ciraju.

Postojanje danasnje zajednice Bo$njaka u Sloveniji rezultat je histo-
rijskih, politickih i ekonomskih prilika u Bosni i Hercegovini. Osnovni
motivi njihovog migriranja, tada u zajednickoj drzavi — Jugoslaviji, iz

8 Dolenc Danilo, Migracije iz obmocja nekadanje Jugoslavije v Slovenijo in njih sociogeo-
grafski ucinki, Ljubljana, Magistarsko delo, Filozofska fakulteta, Odelek za geografijo,
2003, 41-42.

jedne u drugu republiku bili su, prema rezultatima velikog broja istra-
zivaca interdisciplinarnog profila: ekonomske prirode. Radilo se prije
svega o trazenju zaposlenja, Zeljama za boljim radnim mjestom, radi
$kolovanja djece, pobolj$anju Zivotnog standarda, usavrsavanju. Skala
motiva bila je duga $to se vidi iz obavljenih intervjua.

Prvi ispitanik, R. S., 51 godina, taksista iz Kranja, na relaciji Brvnik
- Ljubljana, na nase pitanje kada, kako i zasto je dosao u Sloveniju od-
govorio je: Poslije zemljotresa u Banjoj Luci 1968. godine, a Zivio sam u
Prnjavoru, s 34 nacije, dobio sam stipendiju za skolovanje, s jos nekoliko
petnaestogodisnjih ucenika iz Krajine razli¢itih nacionalnosti. (Radilo se,
zanimljivo je, o pomo¢i Republike Slovenije bosanskoj djeci nastradaloj
u zemljotresu.) Stanovali smo u dackom domu. Poslije zavrsene skole do-
bili smo posao i ostali u Sloveniji. OZenio sam se Zenom iz svog zavicaja,
dobio dva sina i ostao da Zivim u Sloveniji. Na nase pitanje $ta je po na-
cionalnosti odgovorio je, veoma oprezno, da je bosanski Srbin, a da se
njegovi sinovi izjasnjavaju kao Slovenci, jer se tako osjecaju. Istovremeno
je rekao da su se iz njegovog kraja, tj. iz Prnjavora, Srbi za vrijeme rata
1992-1995. odselili u Srbiju, Hrvati u Hrvatsku, Muslimani po bijelom
svijetu te da ni u Sloveniji vise nista nije kao Sto je bilo prije 1991. godine,
da se medusobno svaki narod (nacija) druZi sa svojima unutar svojih za-
jednica. Nema Zelju da se vrati u svoj kraj.

Drugi ispitanik, I. S., 49 godina, iz Jesenica, jedan od dva poslani-
ka Bosnjaka u gradskoj upravi, rodom iz Fatovca, op¢ina Sanski Most,
odgovorio je na ve¢ uobicajeno pitanje zasto i kada je dosao u Sloveniju:
Dosao sam 1973. godine na skolovanje u Jesenice, jer sam na pocetku
Skolovanja u Sanskom Mostu u I razredu tehnicke skole imao neugodno
iskustvo, na nacionalnoj osnovi, s profesorom fizike, koji je bio Srbin. Na-
kon zavriene $kole dobio je posao u Zeljezari u Jesenicama, oZenio se,
ima dvoje djece i unuce i namjerava se kada se penzionise vratiti u svoj
zavicaj. Djeca razmisljaju drugacije.

Treci ispitanik, E. A., 43 godine, Grosuplje. Kao ve¢ zaposlena eko-
nomistica u firmi “Slovenijales” u Bosanskom Novom, dobro situirana
otisla je u Sloveniju 1981. godine, kada se udala za covjeka koji je ve¢ ra-
dio u Sloveniji. Ocekivala sam da ¢u nastaviti s radom u “Slovenijalesu” u
Sloveniji, ali nada u transfer je propala. To je bila najteza faza u mom Zi-
votu, jer nisam poznavala jezik, radila sam na poslovima nekvalificiranih

radnica u proizvodnji, kojih je uvijek bilo dosta, a na kojima su radile
i druge Bosanske, polupismene. Slovenke nisu radile tu vrstu poslova.
Poslije teskog perioda u Zivotu dobili smo od drZzave mali radnicki stan.
Sada imamo svoju gradevinsku firmu, svoju kucu, dva sina. Odlazimo u
Bosnu, gdje su nam roditelji, ali o povratku ne razmisljamo. Druzimo se
s Bosnjacima, pomazemo i mnogima iz Bosne da ovdje kod nas sezonski
rade. Sa Slovencima i “drugima” (Srbima i Hrvatima) iz Bosne imamo
dobrosusjedske i korektne odnose, ali se ne posjecujemo. Nasa djeca su
rodena u Sloveniji, ona ne znaju za drugu domovinu osim za Sloveniju,
iako mi njegujemo svoju tradiciju i vjernici smo islamske vjeroispovijesti.

Sa V. T, 55 godina, medicinskom radnicom, udovicom rodom iz Do-
boja, koja ima jednu udatu kéerku, razgovarali smo vise puta. Muza
Slovenca upoznala je u Svicarskoj, a potom su dogli da Zive u Ljublja-
nu. Osjeca se Bosankom (katolicke vjeroispovijesti), ali se u okruzenju
izja$njava kao Slovenka, jer Juznjake Slovenci nikada nisu ni voljeli ni
cijenili. Druzi se s Bo$njacima, i to mahom iz mije$anih brakova. Me-
dusobno razgovaraju na slovenskom.

Nije nam cilj da na osnovu intervjua, koji se odnose i na razloge do-
seljenja Bosanaca u Sloveniju, donosimo generalne zaklju¢ke o motivi-
ma migracija niti su migracije cilj pisanja ovog ¢lanka, ali je ¢injenica da
su mnogi stanovnici, pa i Bosnjaci, rodeni u Bosni i Hercegovini krenuli
u Sloveniju i iz drugacijih motiva.

Najvide Bosnjaka iseljavalo se iz sjeverozapadne Bosne (Velika Kla-
dusa, Vrnograc, Sanski Most, Bosanski Novi, Kozarac, Prijedor, Kljug,
Bosanska Gradiska i dr.), ali i iz drugih mjesta Bosne i Hercegovine
(Maglaj, Srebrenica, Visegrad, Zvornik...) u Ljubljanu, Jesenice, Mari-
bor, Slovensku Bistricu, Trbovlje, Velenje, Kopar, Trzi¢, Skofju Loku,
Kocevje i druga mjesta u Sloveniji. Naj¢esce su radili teze poslove u
“prljavoj industriji”, u fabrikama, rudnicima, drvnoj industriji, brodo-
gradili$tu, Zeljeznici, a Zene kao spremacice i higijenicarke u zdravstvu,
hotelijerstvu, fabrikama duhana i sl.

Najprije bi dolazili muskarci sami, po pozivu rodbine ili susjeda, ili
nakon konkursa za dodjelu stipendija za $kolovanje za zanatlije. Stano-
vali su u dackim domovima, a nakon zavrsene $kole u samackim / sam-
skim domovima, zajedno s ostalim uposlenima. OZenjeni su Zene ostav-
ljali u Bosni kod svojih roditelja na imanjima, gdje su i radale djecu, koje

su ocevi Cesto vidali samo praznicima. Poslije “spajanja” porodica ili
zasnivanja porodica (uglavnom sa Zenama iz zavicaja) bili su podstana-
ri, esto u veoma lo$im stambenim uslovima (I. S., 1957, Jesenice: Prvih
sedam godina Zivjeli smo kao podstanari u neuslovnom stanu, bez vode
i struje. Tu su nam se i rodile kcerke. Poslije sedam godina teskog Zivota
dobili smo od Zeljezare dvosoban stan, u kome smo i sada.

Mnogi Bo$njaci dolazili su kao sezonski radnici, rade¢i najcesce u
gradevinarstvu, kao zidari, stolari, keramicari, vodoinstalateri, elektri-
¢ari, ali ¢esto i kao nekvalificirani radnici u drvnoj industriji.

Mnogi Bosnjaci dolazili su u Sloveniju autobusima. Bilo je po 50 au-
tobusa koji su odvodili radnu snagu utorkom i ponovo je vracali viken-
dom. Zato su se i zvali “vikendasi - nedjeljasi”. Svi su oni radili za svoje
u Bosni, gradili su kuce, pomagali razvoj male privrede (npr. pcelarstva),
a onda je dosao rat, imanja su nestala, “nesto rata, nesto granata, nesto
dzemata”. (Kazivadi bra¢ni par T. R. rodom iz Lukavca kod Tuzle i H. iz
Te$nja; Jesenice)

Osobe prve generacije nisu se skolovale u Sloveniji, nisu ucile slo-
venski jezik i teSko su se integrirale u slovensko drustvo. Druzile su se
medusobno, i djeca su se druzila unutar svoje zajednice, tako da su se
polaskom u $kolu tesko nosila sa $kolskim obavezama. (A. P, Jesenice,
diplomirani politolog, druga generacija: U osnovnoj skoli osje¢ao sam
se diskriminiranim od Slovenaca, jer do tada nisam znao slovenski je-
zik, buduti da sam se igrao s djecom koja nisu bila Slovenci. Po oevom
uputstvu, poceo sam da ucim jezik, da ga savladam dobro gramaticki.
Imao sam dobru i strpljivu uciteljicu. U srednjoj skoli nisam imao proble-
ma. Zato sam i napisao knjigu “Islam u Sloveniji” na slovenskom jeziku,
smatrajuci da trebaju da je Citaju te da se s nama upoznaju i Slovenci i
Bosnjaci istovremeno na jeziku drZave u kojoj Zivimo.) (Pasi¢, 2005)

Mnogi mladi ljudi iz druge generacije, iako obrazovani, sacuvali
su maternji jezik u govornom obliku (izri¢aju) kako su govorili njihovi
roditelji (¢ela - htjela; njiha - njih; tude - tu, ispitanik O. D., 1974,
Jesenice).

Bez obzira na stepen obrazovanja, Bosanci, kao i svi drugi narodi
juznije od Hrvatske iz bivSe zajednicke drzave, za Slovence su bili Ju-
Znjaci, Bosanci, Jugovi¢i, Svedi, Bizanti, Cefuri, ta spodnji i dr. (Kobalt,
2002; Sedmak, 2002)

Za jedan od negativnih cesto kori$tenih stereotipa: cefuri (prvi put
objelodanjen na albumu “Ldo ke ¢efuri” slovenskog muzi¢ara Magni-
fika, 1996. godine) zainteresirala se etnologinja i antropologinja Lidija
Jukanovi¢ u radu “Od Bosancev od ¢efurija” (Jukanovi¢, 2005). Ona je
ustvrdila da se ovaj pejorativni naziv koristi za sve osobe sklone kradi,
bez obzira na nacionalnost. Takoder je objasnjavala da je to ustvari neka
vrsta kolektivne predrasude Slovenaca, koja se odnosi na sve migrante
iz nekadasnjih jugoslavenskih republika, kao i osobe druge generacije.
Naziv cefuri podrobnije oznacava osobe koje su lijene, glupe, sklone
ki¢u, alkoholu, prosenju, Zenama, agresivne, neadaptivne na slovensku
sredinu. U antropoloskom smislu, navodno su prepoznatljivi po niskom
c¢elu, gustim spojenim obrvama, naglagenim jagodi¢nim kostima i ja-
kom donjom ¢eljusti.

Svim ispitanicima u Sloveniji poznati su ovi stereotipi, ali oni to
objasnjavaju da oni “drugi”, koji tako rezoniraju, tj. Slovenci, ne znaju ni
gdje je Bosna niti kakvi smo kao narod. Da nije tako, ne bi se pojavljivale
parole tipa “Proklet Bosanec u svojo Makedonijo” ili “Bosnjake na smet-
liake u zivinske vagone” (kazivaci G. E., 1957, i O. 1960, Jesenice).

Ko su ustvari Bosanci? Otkud ti o¢ito negativni stereotipi kod nekih
Slovenaca? Jedan od odgovora dobili smo od uglednog imama R. H. iz
Kopra: ... Mladi ne zavrsavaju srednju skolu, nego uglavnom zanat. Pre-
pusteni su sami sebi, iako rodeni u Sloveniji, nisu integrirani u slovensko
drustvo, a ima ih koji se odaju drogi, razbojnistvu i kradi. Kroz te poje-
dince Slovenci gledaju sve Bo$njake. Misli da zbog takvih prijestupnika
ugledni ljudi, kao $to je npr. dr. Z. Hercegovac, pedijatar, ne mogu dobiti
dozvolu za rad. Redovno odlazi u zatvor te u¢i mlade osudenike vjeri i
vrijednostima Zivota.

Drugi mladi i uspje$ni Bosanac (H. B., Ljubljana) odgovorio je: ...
Bosanci se upadljivo ponasaju, glasni su na javnim mjestima, nemaju
elementarnu kulturu komunikacije, sastaju se u “svojim” kafi¢ima, orga-
nizirani su pod atributom bosanski studenti, a ne i s ostalim studentima
itd.

A $ta Bosanci misle o Slovencima? Prema misljenju ve¢ine Bosanaca,
Slovenci su drugaciji od nas, ne njeguju instituciju komsiluka, zatvo-
reni su, nepovjerljivi, nedrustveni s drugima, skrti (samo sebi placaju
u restoranima), ali i da su vrijedni, da vole prirodu, posebno izlete na

planine, da isti¢u i cijene svoju kulturu, da su veoma korektni na poslu
(posebno su tolerantni prema obiljeZzavanju vjerskih islamskih prazni-
ka), da vole bosanske kolace i rostilj, pitu (ali samo preko ograde, ne Zele
da se prikljuce proslavama), ali i da gledaju potcjenjivacki na sve Bosnja-
ke. Misle da najvise cijene Hrvate — Bosance.

Ovo su samo neka zapazanja do kojih smo dosli slusajuci price o
predrasudama i stereotipima u Sloveniji. Nadamo se da ¢e dalja istrazi-
vanja moc¢i dati odgovore na pitanja $ta u o¢ima Slovenaca ¢ini Bosanca
Bosancem odnosno $ta je to $to ga u odredenom trenutku prestaje ¢initi
Bosancem.

Bosnjaci su od kraja proslog i pocetka ovog stolje¢a organizirani u
kulturna i vjerska drustva koja djeluju u okviru islamskih zajednica u
Ljubljani, Kranju, Kocevju, Skofjoj Loki, Prestroneku, Velenju, Trbov-
lju, Kopru, Celju i Jesenicama. U kulturno-umjetnickim drustvima
(npr. “Biser”, Jesenice) njeguju narodne igre i pjesme i horsku muziku,
posebno vjerske pjesme: ilahije i kaside. Ponegdje djeluju i recitatorske
sekcije. U Trzi¢u postoji hor koji ¢ini 6 muskaraca i 8 Zena, a kojim
rukovodi Sulejman Sabi¢. Objavili su CD s ilahijama i kasidama. Ne-
maju organizirano drustvo Bosnjaka. U Ljubljani izlazi list “Bo$njak”,
ali povremeno na bosanskom jeziku. To je list Bo$njackog kulturnog
saveza Slovenije.

Svakodnevnica vec¢ine Bosnjaka u Sloveniji danas se odvija u stano-
vima koje su dobili od drZzave (ranije su to bile barake u radnickim nase-
ljiima) ili u ku¢ama koje su sami podigli. U posljednje vrijeme otkupljuju
kuce od Slovenaca koji odlaze iz grada (npr. iz Jesenica).

Slobodno vrijeme najvise provode u islamskim zajednicama koje su
organizirane uz mesdzide. Tu proslavljaju svoje vjerske praznike, odr-
zavaju iftare (jela poslije posta u mjesecu ramazanu), posebno za mus-
karce koji zive u Sloveniji bez porodice. Zene s djecom dolaze na preda-
vanja, obi¢no nedjeljom.

U krugu porodice otac se postuje i on uvijek prvi zapocinje obrok, a
u mesdzidu to ¢ini najstariji ¢lan.

Osim tradicionalne bosanske hrane, koja je po nac¢inu spravljanja ka-
rakteristi¢na za pojedine regije: jahija, potkrza, juha (ranije su govorili
¢orba) spravljena s tarhanom, razne vrste pita, pogaca, sarma, hosaf,
hurmasice - usvojili su i mnoga slovenska jela.

Djeca su do 1991. godine mahom dobijala kratka imena: Irma, Ani-
ta, Ela, Sara, Polona, Hana, Sandi, Denis, Ermin, Iris, Alen... U novije
vrijeme se vi$e daju muslimanska imena, koja imaju neko znacenje, ili
po umrlim srodnicima. Djeca predskolske dobi idu u jaslice i obdani-
$ta, bez obzira na to $to imaju nane koje su penzionerke i koje ih mogu
¢uvati. Smatraju da djeca trebaju uciti pravilno da govore slovenski
jezik i da odrastaju u slovenskom duhu.

Roditelji s djecom - treca generacija (djeca osoba rodenih u Slove-
niji) komuniciraju na slovenskom jeziku. U ku¢ama uglavnom nemaju
knjige na bosanskom jeziku, niti slikovnice i djeciju literaturu. Mladi
ne poznaju nijednog bosanskohercegovackog pisca, a ne znaju ni da
nabroje vece gradove u Bosni i Hercegovini.

Enterijeri stanova su spoj bosanskog i srednjoevropskog stila. U
kuc¢ama ili stanovima obavezno se nalazi i nesto $to podsjeca na kraj
iz kojeg su migranti dosli, a posljednjih godina mnogi su upotrebni i
ukrasni predmeti s motivom ljiljana. Mladi se u novije vrijeme obave-
zno vjencavaju po $erijatskom obicaju. Cesti su brakovi na probu, kao
i kod Slovenaca. Rijetki su, i nepozeljni, mjesoviti brakovi.

Do rata su mrtvi odvozeni na ukop u Bosnu i Hercegovinu, u mje-
sto rodenja, a od rata se ukopavaju u Sloveniji. Na poznatom starom
groblju Zale u Ljubljani od 1992. godine Bog$njaci su sahranjivani na
zajednic¢kim parcelama s pripadnicima ostalih vjera i nacija, a u novije
vrijeme koriste parcele koje su grupisane po vjerskoj pripadnosti. Po
spomenicima se uglavnom ne razlikuju od nadgrobnih obiljezja pri-
padnika drugih naroda ili vjeroispovijesti. U Jesenicama je formirano
prvo muslimansko groblje u Sloveniji. Za vrijeme dZenaza na groblje
odlaze i Zene, nose i cvijece, pale svije¢e. Mrtvi se ukopavaju u san-
ducima. Obavezno se odlazi na groblje za vrijeme Dana mrtvih (1.
novembar), kada odlaze svi Slovenci, §to je i drzavni praznik.

Na bajramskim sijelima u mesdzidima gdje se okupljaju Bosnja-
ci Cesto se prireduju prigodni kulturni programi, a uz zakusku, $alu,

razgovor pjevaju i Saljive svatovske pjesme “Svekrvice, ispalo ti oko...”
(dvostih).

Dodi, dragi, kad si reko doci...

Kad si reko, nije ti daleko. (dvostih 2x)
Moje srce kucalo pa stalo...

sjetilo se koga je varalo. (2x)

Ja i dragi manuli se svega

i ljubavi i ne znam radi cega...

Zatim, pjeva se poznata pjesma:

Djevojka sokolu zulum ucinila,
zulum ucinila, goru zapalila.
Gorjela je gora i dva i tri dana,
dok je dogorjela sokolu do gn’jezda
ili:

Dosla voda od br’jega do br’jega,
pronijela Mejru na tabutu.
“Hajde, Mejro, s nama veceratil”
“Vecerajte, mene ne cCekajte!
Mene ceka gotova velera,

u dZennetu medu hurijama.
Selam ces mi mojoj staroj majci,
neka klanja pet vakat™-namaza.
Neka posti mjesec ramazana,

neka Mejri nam’jeni kurbana.”

Pjevaju se i gradske pjesme:

Promice momce kroz selo
namece fesic na celo.

Vidi ga, majko, lijep momak
Svrati ga, majko, na konak.

Mani se, kéeri, momceta,
momcetu treba vecera

i topla bijela postelja.
Moje mu usne vecera,

a bijele grudi postelja,

ili:

Ne klepeci nanulama

i ne pitaj gdje sam bio.
Zasto su mi oci placne
zbog cega sam suze lio.

Stajao sam kraj mezara
i umrlu majko zvao.
Nosio joj dar od srca,
ali joj ga nisam dao.

Ne klepeci nanulama
kad silazis sa ¢ardaka.
Sve pomislim moja draga
da silazi stara majka.

Omiljene su i pjesme:
...Aj, ovi nasi bijeli dvori
puni veseljal...

ili:

Majka sina budila,

u sabah probudila,
ustaj, sine, sabah je,
ustaj, sine, Bajram je.

Hajde, sine, ustani,

lijepo mi se obuci,
Bajram-namaz klanjaj ti,

mezare zijareti.
Bajram-namaz klanjaj ti,
mezare obidi.

Nek mirisu avlije,

nek se svako raduje.
Sirom Bosne ponosne,
nek se pjeva, Bajram je.

Pjevaju se i komponovane narodne pjesme:

Voljela sam oci zelene,
voljela sam oci nevjerne.
Voljela ih, ludo voljela,

a sada sam bez njih ostala,

(Zabiljezeno u mesdzidu u Kocevju i u Ljubljani 2005. godine.)

Bosnjaci prve generacije cuvaju u sjecanju lokalna predanja iz Bosne
o klju¢kom gradu, o zakopanom blagu, o gradu Vrnogracu, za koji se
prica da ga je gradila Vrana, Dabisina k¢i, a sultan dogradio. U njemu
je bilo zakopano veliko blago, a stanovnici su stradavali od epidemija i
bili sahranjivani u kuznim grobljima. Takoder je Zivo sje¢anje na epsku
tradiciju, posebno kod Bos$njaka iz Cazina. S dozom ponosa migranti
pri¢aju o ¢uvenim krajiSnicima, o kojima su im pricali stari. Opjevana
su bra¢a Hrnjica, Derzelez Alija, Jankovi¢ Stojan, mnogi kapetani...

Bosnjaci druge generacije nisu bag pazljivi slusaoci svojih voditelja
dok se sjecaju svoje mladosti.

Bosnjaci zajedno sa Slovencima koriste u Ljubljani viSe mjesta za sa-
stajanje i okupljanje. To je prije svega okrepCEVAPnica Harambasa u
ulici Vrtna br. 8, uglednog sportskog stru¢njaka Harisa Babica, gdje se
osim izvrsnih bosanskih specijaliteta s rostilja nudi i udoban ambijent
u bosansko-sarajevskom stilu i gdje se slusa muzika s prostora Bosne
i Hercegovine. Uz dnevne novine iz Bosne i Hercegovine tu se mogu

prelistati i knjige, a ¢este su i promocije knjiga bosanskohercegovackih
autora.

Na drugom dijelu Ljubljane, u Dunajskoj cesti 145, nalazi se restoran
“Sofra”, na trznici “Sofrica”, gdje se nude bosanski specijaliteti u auten-
ti¢cnim bosanskim posudama. Izvanredni kuhari iz Bosne zasluzni su
za visok kvalitet i nagrade koje su osvojili medu najboljim restoranima
u Sloveniji.

U Ljubljani, Kopru i drugim ve¢im gradovima, gdje su druzenja Bos-
njaka druge generacije s mladim Slovencima prisnija, jezi¢ki, a donekle
i kulturno i etnicki, evidentnija je asimilacija. Odlazak u Bosnu doziv-
ljavaju kao provod. Dovoljna su im tri dana boravka u mjestu odakle im
potjecu roditelji. Za Bosance u Bosni mi smo Slovenci, a za Slovence
smo Bosanci — kaze vecina. Na nase pitanje kako se osjecaju i koji je
ustvari njihov identitet, kako se nacionalno osjec¢aju, odgovori su bili
razliciti i na momente iznenadujudi. Izjasnjavali su se kao Bosanci, Mu-
slimani, Bosnjaci, Slovenci, muslimani, Slovenci islamske vjeroispovije-
sti, Slovenci muslimani, pa do toga da su Krajisnici, Evropljani, gradani
svijeta itd.

Na pitanje kakva je uloga religije u Zivotu ovih mladih Bo$njaka
uocavalo se da mnogi ne razlikuju vjersko od nacionalnog osjecanja.
Posebno su bili iznenadujuc¢i odgovori na pitanje zele li dobiti status
nacionalne manjine. Pripadnici i druge i prve generacije uglavnom su
odgovorili da im je to nepotrebno, da se ne osje¢aju ugrozenim te da ce
2006. godine dobiti pasose Evropske unije i da im nista vi$e ne treba.

Ipak, zadovoljni su ozivljavanjem slobode vjeroispovijesti nakon osa-
mostaljivanja R. Slovenije i smatraju da se u okviru svojih mesdzida i
Bo$njacke kulturne zajednice Slovenije ¢uva njihov etnicki identitet.
Ocito na ova i slicna pitanja kompleksne odgovore i zakljucke mogu
dati neka dalja istrazivanja.

ZAKLJUCAK

Vjerujemo da rezultati navedenih istrazivanja Bosanaca u Sloveniji i
sumirani zaklju¢ci u ovom informativnom ¢lanku (koji se odnosi samo
na Bosnjake) daju uvid u $irinu i sloZenost ove teme, koja ¢e, nadamo se,
biti predmet buduceg institucionalnog istrazivanja u Sarajevu.

U prilogu je dat sazet pregled etnologkih istrazivanja o Slovencima
koji zive u Bosni i Hercegovini, prije svega u Sarajevu (kultura stanova-
nja, obicaji, ishrana, prisustvo u privredi, inkorporiranost u Zivot gra-
da, kulturu, umjetnost, nauku, sport i dr.), i Bosanaca i Hercegovaca
(Bo$njaka) koji su u Sloveniju otisli u potrazi za poslom, 60-ih godina
proslog stoljeca, i u potrazi za mirom, 90-ih godina proslog stoljeca.
Istrazivanja Bos$njaka obavljena su u slovenskim gradovima u manjim,
unaprijed odredenim grupama ljudi (u stambenim blokovima, gdje
uglavnom Zive grupisani, u islamskoj zajednici, bosanskim drustvima
i dr.). Prilikom istrazivanja kori$tena je jedna relativno nova metoda u
drustvenim naukama (a savremena etnologija, osim §to je po definiciji
historijska nauka, zadire i u podru¢je drustvenih), metoda biografije,
life story.

U ovom radu prikazane su mogu¢nosti etnoloskog istrazivanja Bos-
njaka koji zive u slovenskim gradovima i Slovenaca koji Zive u bosan-
skohercegovackim gradovima.

Identitetske karakteristike Slovenaca i Bo$njaka u ove dvije drzave ne
manifestiraju se samo u kulturi odnosno duhovnosti (vjeri, usmenim
predanjima, pjesmama, ishrani, socijalnim odnosima itd.) nego i u sa-
mosvijesti o pripadnosti mati¢noj drzavi.

Ipak, takva vrsta zakljucka bila bi relevantna tek kad bi se obavila
interdisciplinarna istrazivanja (etnoloska, historijska, socioloska, eko-
nomska i dr.) u zadanim grupama. Takva monografska istrazivanja
mogla bi dati dosta odgovora na koje sama klasi¢na etnologija ne moze
odgovoriti.

Ostvareni rezultati grade i terenskog rada predstavljaju samo pocet-
na istrazivanja jednog znacajnog i kompleksnog drustvenog procesa.
Navedena istrazivanja trebala bi zapoceti samim ekonomskim razvo-
jem zemlje (bivSe Jugoslavije), kao i stru¢nom, dubinskom analizom
statusa migranata danas u Sloveniji, nakon rata 1992-1995.

